                         ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Մայր Աթոռ Սուրբ Էջմիածնի միաբաններին Երուսաղեմի Սրբոց Հակոբյանց միաբաններին և ուսանողներին ու Հնդկաստանի Կալկաթայի Մարդասիրական ճեմարանի սաներին պարտադիր զինվորական ծառայության զորակոչից տարկետում տալու մասին» Հայաստանի Հանրապետության կառավարության որոշման նախագծի վերաբերյալ
1. Որոշման նախագծի (այսուհետ` նախագիծ) վերնագիրն անհրաժեշտ է խմբագրել, մասնավորապես` նախագծի վերնագրում խոսքը Մայր Աթոռ Սուրբ Էջմիածնի միաբաններին Երուսաղեմի Սրբոց Հակոբյանց միաբաններին և ուսանողներին ու Հնդկաստանի Կալկաթայի Մարդասիրական ճեմարանի սաներին պարտադիր զինվորական ծառայության զորակոչից տարկետում տալու մասին է, մինչդեռ նախագծով նախատեսվում է նաև  պարտադիր զինվորական ծառայությունից ազատում: Այս առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 40-րդ հոդվածի պահանջները:
         2. Նախագծի նախաբանն անհրաժեշտ է խմբագրել, մասնավորապես` նախաբանում հղում է արված «Զինապարտության մասին» Հայաստանի Հանրապետության օրենքի 16-րդ հոդվածի 2-րդ կետին, մինչդեռ այդ կետով կարգավորվում է միայն պարտադիր զինվորական ծառայության զորակոչից տարկետում տալը, իսկ նախագծով նախատեսվում է նաև պարտադիր զինվորական ծառայությունից ազատում:

